
UVOD

Fondacija Schüler Helfen Leben (SHL) vjeruje u snagu i potencijal mladih ljudi da budu 
nosioci pozitivnih društvenih promjena u Bosni i Hercegovini. Kroz dugogodišnji rad sa 
mladima, SHL kontinuirano podržava njihovu želju da mijenjaju sredine u kojima žive, da 
se zalažu za bolju svakodnevnicu i da razvijaju znanja, vrijednosti i vještine koje će ih 
osnažiti kao aktivne građane.

Publikacija donosi pregled omladinskih projekata realizovanih uz grant podršku SHL-a u 
2023. i 2024. godini. Ukupno je podržano 56 projekata u 27 lokalnih zajednica, a direktno 
i indirektno obuhvaćeno je više od 24.000 mladih i članova zajednice. Kroz ovaj program, 
SHL je uložio ukupno 75.264,13 KM u projekte koje su osmislili i vodili sami mladi, 
pokazujući da male investicije mogu imati veliki društveni učinak. Ova publikacija govori 
jezikom mladih – kroz njihove riječi prenosi priče o angažmanu, iskustvima i stvarnim 
promjenama koje su pokrenuli.

Kako bi jasno predstavili raznolikost i stratešku usmjerenost podržanih inicijativa, 
publikacija je podijeljena u tri tematske cjeline:

•	 Edukacija: Mladi u ovim projektima prepoznali su važnost znanja, nauke, medijske 
pismenosti, ravnopravnosti i mentalnog zdravlja. Kroz formalne i neformalne metode 
obrazovanja, inicirali su aktivnosti koje ruše tabue, otvaraju nova pitanja i proširuju horizonte 
– od menstrualnog zdravlja do STEM inovacija i društveno korisnog preduzetništva.

•	 Aktivizam: Projekti u ovom poglavlju svjedoče o angažmanu mladih u svojim 
zajednicama. Uređenje javnih prostora, umjetničke i medijske inicijative, ekološke akcije, 
istraživanja i zagovaranje – sve to govori o spremnosti mladih da djeluju, da budu glasni 
kada treba, da se organizuju i da svoje ideje pretoče u konkretne promjene.

•	 Mobilnost: Mladi se povezuju, uče jedni od drugih i šire mrežu podrške kroz razmjene, 
skupštine i zajedničke susrete. Ove aktivnosti jačaju njihovu pripadnost zajednicama, ali i 
osjećaj da su dio šireg društvenog pokreta mladih širom zemlje.

Zahvaljujemo se svim mladim ljudima koji su, uz podršku SHL-a, svojim idejama, radom 
i entuzijazmom doprinijeli razvoju boljeg društva. Vaš angažman nas podsjeća da su 
hrabrost, solidarnost i vizija budućnosti vrijednosti koje mijenjaju svijet. 

Bosna i Hercegovina je bolja jer vi djelujete.

SHL tim

MAPA PODRŽANIH PROJEKATA

“Ukupno je podržano 56 projekata u 27 lokalnih zajednica, a direktno i indirektno obuhvaćeno 

je više od 24.000 mladih i članova zajednice.” 

Banja Luka, Bihać, Bosanska Krupa, Bugojno, Cazin, Doboj Istok, Dobošnica, Donji 
Vakuf, Foča, Fojnica,Glamoč, Goražde, Hadžići, Ilijaš Kalesija, Kiseljak, Ključ, Livno, 
Sarajevo, Sokolac, Teslić, Tomislavgrad, Trebinje, Tuzla, Usora, Velika Kladuša i 
Vlasenica.



EDUKACIJA

EDUKACIJA

Zajedno o
menstrualnom zdravlju

Studenti SHL Akademije za mlade lidere u civilnom društvu godinu za godinom pokazuju 

svoju posvećenost rješavanju stvarnih životnih izazova. Njihova predanost očituje 

se kroz rad i odluke da se suoče sa složenim i često zanemarenim problemima, umjesto 

da odaberu lakši put. Jedno od tih područja je menstrualno zdravlje. Projekt “Zajedno za 

menstrualno zdravlje” usmjerio je pažnju na stigmatizaciju menstruacije unutar lokalne 

zajednice. Glavni cilj projekta bio je educirati građane i mlade o menstrualnom zdravlju 

te pokrenuti kampanju protiv menstrualne diskriminacije. Projekt je težio normalizaciji 

razgovora o menstruaciji i eliminaciji diskriminacije prema osobama ženskog spola. Kroz 

fokus na obrazovanje i podizanje svijesti o ovoj važnoj temi, projekt je radio na promicanju 

inkluzivnosti i motiviranju pojedinaca da se zauzmu za svoja ljudska prava. Projekt je 

realizirala nevladina organizacija iz Kalesije, Udruženje mladih “Trik”.

	 Tema: Menstrualno zdravlje/Feminizam

		  Doseg:		  Iznos granta:			  Lokacija:

		  + 200			  1.186,00 KM			   Kalesija

Za naše dane u mjesecu



8 OMLADINSKI PROJEKTI 2023/2024

Omladina za socijalno 
poduzetništvo

U Kiseljaku, učenici Srednje strukovne škole osmislili su nevjerovatnu akciju kroz koju su 

pokazali svoju kreativnost, poduzetnički duh i osjećaj za zajednicu. Na času su razvili 

poseban, bio ruž za usne, koji su nazvali svojim “razrednim patentom.” Ovi mladi inovatori 

odlučili su ne samo da ga naprave, već i da ga prodaju po idalje pristupačnoj ali idvostrukoj 

cijeni u odnosu na početno ulaganje.

Sav novac koji su prikupili donirali su lokalnoj nevladinoj organizaciji koja brine o djeci s 

posebnim potrebama u Kiseljaku. Ova sjajna akcija nije samo udvostručila vrijednost uloženih 

sredstava, već je i podigla svijest o važnosti socijalnog poduzetništva među učenicima. Kroz 

ovaj projekat, naučili su kako ideje mogu pomoći drugima i koliko je važno biti dio zajednice.

Učenici su se dodatno zbližili kroz ovaj proces, učvrstili svoje timske vještine i stekli osnovna 

znanja o poduzetništvu koje koristi društvu. Svojim trudom i inovativnošću, pokazali su 

koliko mladi mogu doprinijeti društvu kad su inspirisani pravim ciljem.

	

	 Tema: Socijalno poduzetništvo

		  Doseg:		  Iznos granta:			  Lokacija:

 		  + 35 			   248,10 KM 			   Kiseljak

 

Socijalnim poduzetništvom za sve “Vjerujte u sebe.”

Omladinsko naučno 
društvo “Vladimir Prelog”

U jesen 2023. godine, osnovano je omladinsko naučno društvo pod imenom “Vladimir 

Prelog”, zahvaljujući inicijativi grupe mladih i ambicioznih entuzijasta čiji je cilj bio 

popularizacija znanosti, povezivanje mladih te omogućavanje njihovog razvoja u različitim 

znanstvenim disciplinama. Među osnivačima ovog društva nalaze se Lara Jana Pačak i 

Andrej Madunić, koji su svojim dosadašnjim radom na različitim projektima i aktivnostima 

već doprinijeli promociji i razvoju znanosti u Bosni i Hercegovini.

Osnivači naučnog društva “Vladimir Prelog” izražavaju želju da kroz svoje djelovanje 

doprinesu razvoju i popularizaciji znanosti u Bosni i Hercegovini. Andrej Madunić, jedan 

od osnivača, naglašava važnost razvijanja svijesti i interesa za znanost među mladima, 

posebno u nerazvijenim područjima. Njihova misija uključuje pružanje pristupa obrazovnim 

aktivnostima koje će mladima približiti prirodne i tehničke znanosti te ih motivirati da 

odaberu karijeru u tim poljima.

	 Tema: STEM

		  Doseg: 		  Iznos granta: 			  Lokacija:

 		  +300 			  200,00 KM 			   Sarajevo

“Vjerujte u sebe.”

Together we can!

Omladinski centar Bugojno proveo je inovativni projekt naziva “Zajedno možemo”. 

Projekt je uključivao organizaciju dviju radionica za mlade: “Dramska radionica 

kontekstualizacije rodne (ne)ravnopravnosti” i “Muzički se izražavajmo”.

Projekt “Zajedno možemo” uspio je povezati i ojačati sposobnosti mladih iz općina Bugojno, 

Gornji Vakuf-Uskoplje i Donji Vakuf kroz međusobno upoznavanje, razmjenu iskustava te 

kroz grupne aktivnosti usmjerene na praktično rješavanje problema i kreativno stvaranje 

muzičkog sadržaja. Iako problem rodne ne(ravnopravnosti) u lokalnoj zajednici nije u 

potpunosti riješen ovim projektom, sudionici radionica ističu kako su kroz sudjelovanje 

u projektu dobili važne smjernice za suočavanje s ovim izazovom. Naglašena je važnost 

prenošenja iskustava i stečenih znanja vršnjacima unutar svoje zajednice, potičući na taj 

način šire razumijevanje i angažman na temu rodne ravnopravnosti.

	 Tema: Rodna ravnopravnost/feminizam

		  Doseg:		  Iznos granta: 			  Lokacija:

		  +300 			  966,80 KM 			   Bugojno

Za rodnu ravnopravnost

Dobošnica u sjaju

U selu Dobošnica, kod Lukavca, mladi su se okupili i pokrenuli inicijativu da preurede 

zajednički prostor, čineći ga sigurnim i pristupačnim mjestom za okupljanje. Taj prostor 

je godinama bio zapušten, pun smeća i jednostavno neprikladan za korištenje. Shvativši 

koliko im nedostaje mjesto za aktivnosti van škole, odlučili su da podignu svijest o važnosti 

čistog i sigurnog javnog prostora za mlade.

Uz puno truda i zajedničkog rada, volonteri su očistili prostor, sredili klupe, postavili nekoliko 

novih detalja i pretvorili ga u prijatno mjesto za okupljanje. Sada, ovaj prostor služi kao 

centar za vannastavne aktivnosti, seminare, radionice i druženja. Mladi iz Dobošnice sada 

imaju mjesto gdje mogu provoditi vrijeme, učiti i organizovati razne događaje.

Opština je prepoznala njihov trud i podržala inicijativu, priznajući koliko je važno da mladi 

imaju siguran i čist prostor za svoje aktivnosti. Ovaj projekat pokazuje kako mladi mogu biti 

aktivni u zajednici i svojim zalaganjem poboljšati uslove za sve.

	 Tema: Javni prostor za mlade

		  Doseg: 		  Iznos granta: 			  Lokacija:

		  +35 			   180,65 KM			   Dobošnica, Lukavac

  

Kutak za mlade



12 OMLADINSKI PROJEKTI 2023/2024

Hadžići u akciji

U Hadžićima, mladi volonteri su pokrenuli fantastičnu inicijativu kroz koju su stvorili 

prijeko potrebna mjesta za druženje u školi. Učenici su zajedno radili na pravljenju klupa 

koje ranije nisu postojale u školskom holu, pružajući konačno prostor gdje mladi mogu da 

sjede, druže se i opuste van učionica.

Ova akcija uključila je učenike iz različitih razreda koji su na časovima praktične nastave 

učestvovali u procesu – od obrade sirovih materijala do izrade konačnih klupa. Radili su 

zajedno, obrađujući drvo i metal, te naučili kako se ideje pretvaraju u konkretan rezultat.

Kroz ovaj projekat, škola je dobila više od novih klupa – učenici su stekli dragocjeno iskustvo 

timskog rada, praktične vještine i ponos što su svojim rukama stvorili nešto što će koristiti 

svi u školi. Sada, školski hol u Hadžićima ima pravo mjesto za druženje i opuštanje, a mladi 

su pokazali koliko zajednički trud može promijeniti školsku zajednicu na bolje.

	 Tema: Javni prostor za mlade

		  Doseg:		  Iznos granta:			  Lokacija:

		  +35			   202,74 KM 			   Hadžići

Kutak za mlade “Novi knjižni fond.”

Čarobni kutak

Na proljeće 2023. godine, podržali smo važan projekt obnove bibliotečkog fonda Srednje 

mašinske tehničke škole u Sarajevu. Značajna nadopuna biblioteke od oko 1500 naslova 

obuhvatila je djela klasične književnosti i suvremene strukovne literature, čime je znatno 

obogaćen edukativni materijal dostupan učenicima.

Ovaj projekt je doprinio olakšavanju pristupa najnovijim znanjima i informacijama učenicima, 

omogućavajući im da ostvare visoki nivo stručne obrazovanosti u svojim područjima. 

Posebno je važno istaknuti da, s obzirom na to da učenici obavljaju istraživačke zadatke 

povezane s praktičnim radom, novi knjižni fond nudi im pristup informacijama o novim 

metodama rada, suvremenim trendovima i inovacijama u industriji. Projekt je pokrenut 

zahvaljujući inicijativi gđe. Amele Ademović, profesorice koja se ne boji prepreka kada je u 

pitanju stvaranje optimalnih uvjeta za učenje i razvoj svojih učenika. Učenici škole aktivno 

su sudjelovali u realizaciji ove inicijative, pokazujući svoju posvećenost unapređenju 

edukativnih resursa škole.

	 Tema: STEM

		  Doseg: 		  Iznos granta: 			  Lokacija:

		  +1040 		  1.944,26 KM 			  Sarajevo

“Novi knjižni fond.”

Prevencija ovisnosti

Problem ovisnosti među mladima tema je koja izaziva sve veću zabrinutost stručnjaka 

diljem svijeta. Istraživanje iz 2014. godine pod nazivom “DRŽAVNI IZVJEŠTAJ (podaci 

iz 2013. godine) ZA EMCDDA ZA 2014. GODINU” koje govori i o konzumaciji alkohola, droga 

i duhana u školama pokazuje da Bosna i Hercegovina ima visoku prevalenciju konzumacije 

duhana među mladima, a nakon alkohola i cigareta, marihuana postaje sve češći izbor.

U tom kontekstu, udruženje “Kultura i mladi - Tomislavgrad” provelo je 11 interaktivnih 

radionica prevencije ovisnosti, osmišljenih u suradnji sa Zavodom za javno zdravstvo 

Kantona 10. Ovaj projekt imao je za cilj educirati i osposobiti mlade ljude za suočavanje s 

izazovima ovisnosti, pružajući im neophodna znanja i alate za zdrav život.

Kroz projekt, 360 učenika je direktno koristilo programe edukacije, a zatim su svoje novo 

stečeno znanje prenijeli na dodatnih približno 1400 učenika kao indirektne korisnike. Ovakav 

pristup omogućio je širenje pozitivnih poruka i informacija među znatno većim brojem 

mladih, potičući ih na razmišljanje i preuzimanje odgovornosti za vlastito zdravlje i dobrobit. 

Zajednica je pozitivno ocijenila ovaj projekt i njegovu provedbu, potvrđujući svoju želju za 

zdravim mladim populacijama te odlučnost u borbi protiv svih oblika ovisnosti. 

	 Tema: Prevencija ovisnosti

		  Doseg: 		  Iznos granta: 			  Lokacija:

		  +1400			  900,00 KM 			   Tomislavgrad

Za zdrav život

Kreativni avgust

Kreativni avgust je specifična, jedinstvena i inovativna metodologija za rad s mladima, 

koja je nastala kao nadgradnja aktivnosti udruženja “Zdravo da ste”. Nakon velikog 

uspjeha manifestacije, i zbog brojnih koristi koje i zajednica i organizacija i učesnici imaju 

od nje, “Kreativni avgust” se organizuje svake godine, u avgustu mjesecu.

“Kreativni avgust”, po svojoj strukturi predstavlja aktivnost kroz koju podržavamo mlade 

ljude koji imaju različite kreativne vještine i sposobnosti, da te svoje vještine razviju i 

pokažu u javnom prostoru u zajednici, kroz grupne aktivnosti s drugim mladim ljudima, 

djecom i odraslima iz zajednice. Organizuje se kao program koji se sastoji od organizacije 

različitih radionica, koje su otvorene za učešće, besplatne i organizovane u javnom prostoru 

koji omogućava ugodan i bezbjedan rad. Namjera i ciljevi koji stoje iza ove akcije su prije 

svega ponuda kreativnih i podsticajnih aktivnosti socijalizacije i kreativnog razvoja za djecu, 

mlade i porodice koje ljeto i školske raspuste provode u gradu, u periodu kada ima najmanje 

ponuda aktivnosti za kvalitetno provođenje slobodnog vremena djece i mladih. 

	 Teme: Artivizam/Volonterizam/Sport

		  Doseg:		  Iznos granta: 			  Lokacija:

 		  +400 			  2.000,00 KM 		  Banja Luka

Obojimo avgust zajedno!

Razbijanje Stereotipa: 
Mladi Spajaju Različite 
Svjetove
U Bosanskoj Krupi, grupa mladih napravila je super korak ka rušenju stereotipa i spajanju 

učenika iz različitih sredina. Organizovali su radionicu koja je okupila učenike iz gimnazije 

i Srednje stručne škole za obradu drveta. Cilj je bio jednostavan, ali moćan: da se bolje 

upoznaju, razumiju međusobne interese i vještine, i da razbiju podjelu između “pametnih” i 

“praktičnih” učenika.

Tokom radionice, učenici su dijelili ono što vole i istraživali jedni druge – ko se čime bavi, 

šta kome znači obrazovanje, i kako planiraju dalje. Tako su počeli da pričaju o temama koje 

ih spajaju, a ne razdvajaju. To im je pomoglo da prestanu gledati jedni druge kroz etikete 

kao što su “radnička klasa” ili “elita” i da shvate da svi imaju nešto vrijedno što donose za 

stol, bez obzira na školu koju pohađaju. Ova aktivnost je bio odličan primjer kako mladi 

sami mogu graditi poštovanje i razumijevanje, spajajući zajednicu i gradeći prijateljstva bez 

obzira na različite puteve obrazovanja.

	 Teme: Edukacija

		  Doseg: 		  Iznos granta: 			  Lokacija:

		  +35 			   327,85 KM 			   Bosanska Krupa

Razlike koje spajaju

Ključ za dežuru
U Ključu, grupa srednjoškolaca odlučila je da preuzme stvar u svoje ruke i renovira Info 

sobu u Gimnaziji, pretvarajući je u mjesto puno informacija i dobrodošlice za sve 

učenike. Ovaj projekat nije bio samo neki brzinski zadatak – to je bio pravi rad iz ljubavi koji 

je spojio njihovu kreativnost, timski rad i zdrav razum da bi napravili pozitivnu promjenu u 

svojoj školi. “Info dežurni” ima zadatak da informiše učenike i profesore o bitnim stvarima 

vezanim za školsko osoblje, bilježi važna dešavanja i najave. Ovaj sistem rotacije pomaže da 

svi budu u toku, a svakom učeniku daje priliku da preuzme odgovornost i osjeti se dijelom 

nečega većeg.

Oko 25 učenika, iz različitih razreda i sa različitim interesima, proveli su dva puna dana radeći 

zajedno kako bi transformisali prostor. Zajedno su razmišljali, planirali raspored i čak sami 

nabavili materijale. Sa četkama, posterima i zajedničkom vizijom, oživjeli su sobu dodajući 

šarene elemente, oglasne ploče i info displeje.

Ono što je stvarno super jeste kako su učenici s oduševljenjem pristupili ovom projektu. Svi 

su doprinijeli idejama, bilo da se radi o dizajnu, vrstama informacija koje će biti izložene ili 

načinu kako će soba biti organizovana i korisna za sve. 

	
	 Teme: Edukacija

		  Doseg: 		  Iznos granta:			  Lokacija:

		  +35 			   193,50 KM			   BiH

Mi dežuramo!



AKTIVIZAM

AKTIVIZAM

EDUKACIJA

Centralni park

Volonterska akcija održana je u Bugojnu 15. juna 2024., gdje je 11 mladih volontera 

zasukalo rukave i renoviralo zapušteni centralni park u gradu. Ovo mjesto, koje bi 

trebalo biti prostor za rekreaciju i sportske aktivnosti, godinama je bilo zaboravljeno od 

strane gradske vlasti. Ali ovi mladi nisu čekali da neko drugi riješi problem – uzeli su stvar u 

svoje ruke!

Volonteri su radili punom snagom da očiste i prefarbaju park, dajući mu novi život i vraćajući 

boje koje su već odavno izblijedile. Njihovu akciju podržali su lokalni omladinski NGO i brojni 

članovi zajednice, koji su s oduševljenjem stali uz inicijativu. Zajednički su dokazali da, kad 

mladi imaju volje i energije, mogu donijeti stvarne promjene u svom gradu.

Sada je park opet mjesto za druženje, sport i opuštanje, i to zahvaljujući ovoj ekipi koja je 

pokazala kako izgleda pravi omladinski aktivizam u akciji!

	 Teme: Volonterizam/ prostor za mlade

		  Doseg:  		  Iznos granta: 			  Lokacija:

		  +15			   256,10 KM 			   Bugojno

Boje su u parku!

ASuBiH Promo Bus
Asocijacija srednjoškolaca u Bosni i Hercegovini (ASuBiH) realizacijom ovog projekta 

postigla je značajan napredak u ostvarivanju kontakta sa srednjoškolcima iz 29 lokalnih 

zajednica širom Bosne i Hercegovine. Projekt je uspješno potaknuo mlade na aktivizam, 

volonterizam te ih ohrabrio na aktivno uključivanje u svoje zajednice kroz pokretanje i 

osnivanje lokalnih timova. Pružena im je platforma za diskusiju o problemima unutar njihovih 

zajednica, kao i za zajedničko smišljanje rješenja.

Deset članova Upravnog odbora odgovornih za projekt raspodijelili su među sobom po 

dvije ili tri lokalne zajednice, odabirući one koje su im bile fizički najdostupnije. U suradnji 

s lokalnim timovima i upravama srednjih škola u odabranim zajednicama, dogovoreni su 

termini za održavanje sastanaka i radionica. Metoda pristupa srednjoškolcima prilagođena 

je postojanju lokalnog tima u svakoj od zajednica, pri čemu su članovi Upravnog odbora 

imali slobodu odabira lokacije i načina organizacije sastanaka.

Projekt je naišao na određene poteškoće u okupljanju zainteresiranih srednjoškolaca, posebice 

u zajednicama bez postojećih lokalnih timova. Unatoč tim izazovima, entuzijazam i motivacija 

nekih lokalnih timova bili su pozitivno iznenađenje koje je pridonijelo uspjehu projekta. Na kraju, 

provedena je evaluacija koja je uključivala analizu broja sudionika projekta i ostvarenih rezultata, 

potvrđujući doprinos projekta razvoju mladih i njihovog angažmana u lokalnim zajednicama.

	 Teme: Networking 
		  Doseg:  		  Iznos granta: 			  Lokacija:

		  +300			   572,00 KM 			   BiH

Nemoj biti tih, reci ASuBiH!

Bihać za sport

Prva akcija održana je 12. juna, kada je ekipa mladih volontera zasukala rukave i prefarbala 

javno sportsko igralište. Ovo igralište bilo je prilično zapušteno, pa su volonteri odlučili 

da mu vrate stari sjaj i naprave ga prijatnijim za sve koji tu dolaze na sport i druženje.

Posebno je bilo inspirativno vidjeti kako se cijela zajednica aktivno uključila u akciju. Stariji 

i mlađi stanovnici pridružili su se volonterima, donoseći boje, četke i sve što je trebalo. 

Grad Bihać pružio je podršku i dodatne resurse, što je akciju učinilo još uspješnijom. Svi 

su zajedno radili, smijali se i uživali u druženju – pretvorili su rad u zabavu i pokazali šta 

zajednički trud može postići.

Uz veselu atmosferu, priče i smijeh, akcija je postala pravi mali događaj koji je dodatno 

povezao komšije i prijatelje. Na kraju dana, igralište je zablistalo novim bojama, a svi učesnici 

su otišli kući ponosni na ono što su postigli zajedno. Ovo nije bio samo radni dan – bio je to 

dan zajedništva, zabave i pozitivne energije koja će svima ostati u sjećanju.

	 Teme: Sport 

		  Doseg:  		  Iznos granta: 			  Lokacija:

		  +35 			   192,75 KM 			   Bihać

Jer mi smo snaga!

XVI Generalna skupština 
AsuBiH
Generalna skupština je interni godišnji događaj Asocijacije srednjoškolaca u Bosni i 

Hercegovini. Njezin glavni cilj je okupiti članove te organizacije kako bi se razgovaralo 

o aktivnostima, financijskim i narativnim izvještajima te kako bi se izabrali novi članovi 

Upravnog odbora. 

Implementacija XVI Generalne skupštine ASuBiH odvijala se u Sarajevu gdje su se okupili 

svi njeni članovi kao i srednjoškolci koji nisu do sada bili aktivno uključeni u rad Asocijacije, 

što se ocijenilo kao veoma pozitivan ishod Generalne skupštine.

Ovo je rezultiralo osnivanjem novih lokalnih timova nakon Generalne skupštine, proširujući 

mrežu aktivnih članova i potičući daljnji rast i razvoj asocijacije. Ovaj događaj ne samo da 

je omogućio razmjenu iskustava i ideja među mladima iz različitih dijelova zemlje, već je 

također poslužio kao katalizator za jačanje i širenje mreže mladih aktivista unutar Bosne i 

Hercegovine.

	 Teme: Networking 
	

		  Doseg: 		  Iznos granta: 			  Lokacija:

 		  +70 			   15.478,72 KM 		  BiH

“Nismo tihi!”

XVI Generalna skupština 
ONAuBiH
Projekt “XVI Generalna skupština ONAuBiH” bio je usmjeren ka najaktivnijim članovima 

Omladinske novinske asocijacije u Bosni i Hercegovini. Članstvo ove organizacije čine 

mladi ljudi u dobi od 15 do 30 godina, koji dijele strast prema medijskom aktivizmu u BiH.

Tijekom svečanog otvaranja 16. po redu Generalne skupštine, prezentirani su narativni i 

financijski izvještaj za prethodnu godinu. Također, ovom prilikom su dodijeljene zahvalnice 

donatorima te alumni članovima, što je praksa koju je Upravni odbor ONAuBiH odlučio 

uvesti kao odlikovanje za bivše i trenutne članove.

Drugi dan Generalne skupštine otvoren je glasanjem za novo rukovodstvo Omladinske 

novinske asocijacije u Bosni i Hercegovini. Nakon izbora, uslijedilo je obraćanje članova 

Upravnog odbora, kako onih čiji mandat završava, tako i novih članova čiji je mandat tek 

počeo, pred Generalnom skupštinom. Ovaj događaj predstavlja ključan momenat za 

organizaciju, omogućavajući refleksiju na postignuća u protekloj godini te postavljanje 

temelja za buduće aktivnosti i inicijative.

	 Teme: Umrežavanje 

		  Doseg: 		  Iznos granta: 			  Lokacija:

		  + 70 			   6.104,04 KM 		  BiH

#WeAreONAuBiH #WeAreFamily

Omladinski magazin 
Karike
Ciljna grupa Omladinskog magazina “Karika” čine mladi ljudi koji žive na prostoru Bosne 

i Hercegovine, koji su ujedno i primarni čitatelji sadržaja koje objavljuje Omladinska 

novinska asocijacija u Bosni i Hercegovini.

Projekt je bio usmjeren na kontinuirano i dosljedno održavanje aktivnosti omladinskog magazina 

“Karika” putem službene web stranice i profila na društvenim mrežama. U okviru projekta 

objavljeno je 70 tekstova, autorskih djela mladih osoba s različitih područja Bosne i Hercegovine.

Mladi autori su kroz novinarski izražaj i različite rubrike poput “Vidiš da smiješ”, “Sve ovo ja”, 

“Ne karikiramo”, “Ima veze”, “Online kuća mladih”, “Pitaj psihologa” i “Iza duge”, obrađivali 

teme koje su relevantne i prisutne u njihovoj svakodnevici.

Omladinski magazin “Karike” predstavlja jedinstvenu platformu koja mladima omogućava 

da se izražavaju, dijele svoja iskustva i čitaju o temama koje ih direktno zanimaju i dotiču. 

Ovaj magazin služi kao most među mladima iz različitih dijelova zemlje, promovišući 

razumijevanje, toleranciju i zajedništvo kroz zajedničko izražavanje i razmjenu mišljenja.

	 Teme: Omladinski mediji

		  Doseg:  		  Iznos granta: 			  Lokacija:

		  +3000 		  4.829,55 KM 		  BiH

KARIKE - Online kuća mladih!

Učionica na otvorenom
Ujedinjeni u želji za poboljšanjem školskog okruženja, učenici JU SŠC “Vasilije Ostroški” 

Sokolac zajedno s nastavnicima pokrenuli su volontersku akciju usmjerenu na uređenje 

školskog prostora. Motivisani željom da opovrgnu tvrdnje nekih profesora o nedostatku 

interesovanja i angažmana učenika tijekom proljetnih i ljetnih mjeseci, učenici su se odlučili 

za stvaranje učionice na otvorenom kao rješenje za identificirane izazove.

“Naša škola nikada prije nije imala učionicu na otvorenom, a naše istraživanje pokazalo je da 

bi takav prostor mogao biti odgovor na problem smanjenog učeničkog angažmana tijekom 

toplijih mjeseci”, objašnjavaju učenici koji su preuzeli inicijativu i realizirali ovu ideju.

Rezultat njihovih napora je učionica na otvorenom, bogato dekorirana muralima i cvijećem, 

s namještajem napravljenim od paleta. Ova inovativna učionica ne samo da unapređuje 

školski prostor već i služi kao inspiracija za razvijanje aktivističkog djelovanja u Sokocu. 

“Vjerujemo da će naš projekt potaknuti mlade u našem gradu da se uključe u aktivizam, 

imajući pred sobom konkretan primjer uspješne akcije”, kažu učenici, naglašavajući važnost 

zajedničkog djelovanja profesora i učenika u ostvarivanju promjena.

	 Teme: Javni prostor za mlade/volontiranje

		  Doseg:  		  Iznos granta: 			  Lokacija:

		  +300			   465,95 KM 			   Sokolac

“Zajedno uljepšavamo našu školu.”

Una i njeni biseri
U Bihaću je održana volonterska akcija 13. juna, kada se okupila grupa od oko 30 volontera 

kako bi očistili obalu rijeke Une i omogućili mladima lakši pristup za plivanje i rekreaciju. 

Ova akcija nije bila samo obična radna akcija – bila je prava ljetna avantura u duhu ekologije 

i zajedništva!

Mladi volonteri su s puno entuzijazma prionuli na posao, uklanjajući smeće, granje i korov 

koji su prekrivali obalu. Tokom dana, atmosfera je bila pozitivna i vesela, uz muziku, smijeh 

i poneki pauzu za osvježenje u rijeci. Svi su radili kao tim, jedni drugima pomagali i u 

međuvremenu se odlično zabavljali.

Osim što su obalu učinili pristupačnijom i ljepšom, volonteri su svojim radom poslali važnu 

poruku o očuvanju prirode i važnosti brige za našu životnu sredinu. Mještani su se također 

pridružili, pohvaljujući trud volontera i pružajući podršku. Na kraju dana, obala Une bila je 

čista i spremna za ljetne aktivnosti, plivanje i druženje.

Ova akcija je ne samo doprinijela očuvanju prirodne ljepote rijeke, već je stvorila i prostor 

gdje mladi mogu uživati u toplim danima, okupljati se i provoditi vrijeme u prirodi.

	 Teme: Ekologija

		  Doseg: 		  Iznos granta: 			  Lokacija:

		  +35			   20,00 KM			   Bihać

Spremni za kupanje!

Prostor za nas
U Bugojnu, volonteri su se okupili ispred Mješovite škole kako bi sredili školsko dvorište 

i unijeli malo svježine u školski prostor. Više od 30 učenika i mladih volontera s 

entuzijazmom je zasukalo rukave, odlučni da dvorište pretvore u ljepše i ugodnije mjesto 

za sve učenike.Tokom dana, volonteri su prefarbali zidove i klupe, vraćajući im boje koje 

su odavno izblijedile. Njihov rad dodao je živopisne nijanse cijelom dvorištu, dajući mu 

novi, veseli izgled. Pored toga, zajedničkim snagama su uredili školski vrt – očistili su korov, 

zasadili cvijeće i aranžirali prostor tako da bude uredan i prijatan za svakodnevno druženje 

i odmor između časova.

Atmosfera je bila sjajna, a energija nevjerovatna – mladi su se odlično zabavljali dok su 

zajedno radili, uz smijeh, muziku i podršku nastavnika i osoblja škole. Svi su uživali u timskom 

radu, a na kraju dana, rezultat je bio i više nego zadivljujući: školsko dvorište zasjalo je novim 

sjajem, spremno za sve učenike koji će uživati u novouređenom prostoru.

Ova akcija nije bila samo fizički rad – bila je primjer kako mladi mogu doprinositi zajednici 

i raditi zajedno da uljepšaju prostor u kojem provode veliki dio svog vremena. Svi su otišli 

kući s osmijehom, ponosni na svoj doprinos školi i inspirisani za nove zajedničke projekte.

	 Teme: Ekologija

		  Doseg: 		  Iznos granta: 			  Lokacija:

		  +35 			   191,50 KM 			   Bugojno

Proljetno čišćenje

Uređenje školskog 
igrališta

Nezadovoljni s trenutnim stanjem školskog dvorišta, koje je bilo neuredno i tmurno, 

mladi učenici JU SŠC “Jovan Dučić” u Tesliću organizirali su se i pokrenuli volontersku 

akciju njegovog uređenja. Prepoznali su potrebu za promjenom, posebno nakon što su kroz 

razgovore s vršnjacima uvidjeli opće nezadovoljstvo izgledom prostora u kojem provode 

znatan dio svog vremena. 

Odlučili su zasaditi cvijeće kako bi uljepšali prostor i stvorili ugodnije okruženje za sve učenike. 

“Vjerujemo da poboljšanje izgleda škole može znatno unaprijediti njen ugled. U trenucima 

kada postoji slaba zainteresovanost učenika za poduzimanje konkretnih pozitivnih akcija 

za školu, mi smo pokazali inicijativu i volju da doprinesemo kao volonteri, razvijajući pritom 

nova prijateljstva”, izrazili su učenici svoje mišljenje. Kroz ovu akciju, učenici su željeli poslati 

poruku zajednici o važnosti javnog prostora za dobrobit svih te naglasiti njegovu vrijednost 

i potrebu za održavanjem. Njihova inicijativa služi kao inspiracija i poticaj drugima da 

prepoznaju ulogu i značaj angažmana u poboljšanju zajedničkih prostora.

	 Teme: Javni prostor za mlade/volonterizam

		  Doseg: 		  Iznos granta: 			  Lokacija:

	 +	 300 			   287,70 KM 			   Teslić

Naše dvorište ima novi izgled

Uređenje igrališta
Mladi iz JU “Druga srednja škola” u Cazinu poduzeli su inicijativu da preurede školsko 

dvorište i igralište, prostor gdje mnogi učenici provode značajan dio svog slobodnog 

vremena. Igralište, koje je nekada bilo redovito održavano, sada je u zapuštenom stanju 

zbog oštećenja uzrokovanih vremenskim neprilikama. Uništene klupe i stolovi trenutno su 

neupotrebljivi, što je motivisalo mlade da preuzmu akciju obnove.

“Želimo obnoviti uništene klupe i stolove kako bismo mladima pružili adekvatan prostor 

za odmor i druženje. Uočili smo da u Cazinu postoji nedostatak prostora namijenjenog za 

provođenje slobodnog vremena mladih, poput omladinskih klubova ili kutaka za mlade. Kao 

rezultat, mnogi mladi provode vrijeme u nezdravom okruženju, a često i u kladionicama”, 

ističu mladi iz Cazina.

Kako bi zaštitili obnovljeni prostor od daljnjeg uništavanja, mladi planiraju postaviti znakove 

s pravilima ponašanja na igralištu. Ovaj korak nije samo praktičan već i odgojan, s ciljem 

promocije odgovornog korištenja zajedničkih prostora među učenicima.

Inicijativa mladih iz Cazina primjer je kako aktivizam i zajednički rad mogu doprinijeti 

stvaranju boljih uvjeta za sve učenike te kako mladi mogu preuzeti vodstvo u kreiranju 

pozitivnih promjena u svojoj zajednici.

	 Teme: Javni prostor za mlade/volonterizam

		  Doseg:  		  Iznos granta 			  Lokacija:

		  +400	  		  161,50 KM 			   Cazin

Pokazali smo da smo aktivni, a ne pasivni!

Učionica na otvorenom
Mladi iz JU Gimnazije “Bihać” iz Bihaća odlučili su se suočiti s izazovima koji proizlaze iz 

negativnih utjecaja okoline, posebice s problemom provođenja vremena na mjestima 

koja se smatraju neadekvatnim, poput kladionica. Naglašavajući važnost kreiranja prostora 

unutar škola koji bi bio posvećen kreativnosti, međusobnim odnosima i mentalnom 

razvoju, mladi iz Bihaća ističu: “Škola mora imati kreativni kutak koji doprinosi poboljšanju 

međuljudskih odnosa, mentalnog razvoja i potiče mlade da izađu iz zone komfora.”

Osim toga, ukazali su na probleme depresije i anksioznosti među mladima, ističući kako 

su nedostatak komunikacije, informiranosti i edukacije ključni faktori koji doprinose ovim 

stanjima. Kao odgovor na te izazove, mladi u Bihaću realizirali su volontersku akciju kojom 

su osmislili i stvorili kreativni kutak. Ovaj prostor sada sadržava murale, namještaj napravljen 

metodama “uradi sam” (uključujući sofe od paleta i police), otvorenu biblioteku i društvene 

igre koje privlače mlade na igru i druženje.

Ovim projektom, mladi iz Bihaća žele ne samo unaprijediti uvjete za svoje vršnjake, već i 

potaknuti ih na aktivniji stav i preuzimanje odgovornosti u svojim zajednicama te promovirati 

značaj aktivizma i osobnog izražavanja među mladima.

	 Teme: Borba protiv ovisnosti/Javni prostor za mlade/Volonterizam

		  Doseg: 		  Iznos granta: 			  Lokacija:

		  +300	 		  169,90 KM 			   Bihać

“Kreiraj svoju budućnost!”

Naš prostor
Učenici JU “Mješovita srednja hemijska škola” iz Tuzle udružili su snage u volonterskoj 

akciji s ciljem transformacije neiskorištenog prostora iza škole u mjesto prilagođeno 

potrebama i željama učenika. Kao rezultat njihove predanosti i rada, ovaj nekoć zapušteni 

prostor sada služi kao oaza za odmor, relaksaciju i izražavanje talenata učenika.

Ističući nedostatak adekvatnih prostora za druženje unutar školskog okruženja, učenici 

su primijetili da se mnogi njihovi vršnjaci zbog toga okupljaju na prostoru iza trgovačkog 

centra “Bingo”, koji se nalazi preko puta škole, gdje često konzumiraju duhanske proizvode. 

“Vjerujemo da boravak u prirodi može značajno poboljšati koncentraciju i imati pozitivan 

učinak na mentalno i fizičko zdravlje”, objašnjavaju učenici.

Posebno naglašavaju važnost ovakvog prostora za učenike s posebnim potrebama koji 

pohađaju njihovu školu, vjerujući da će boravak u prirodi olakšati njihovo školovanje te 

učiniti nastavu zanimljivijom i manje monotonijom. Ova inicijativa ne samo da promiče 

zdravije navike među učenicima, već i pokazuje kako zajedničkim naporima mogu stvoriti 

promjene koje pozitivno utječu na cijelu školsku zajednicu.

	 Teme: Javni prostor za mlade/volonterizam

		  Doseg: 		  Iznos granta: 			  Lokacija:

		  +300			   311,35 KM 			   Tuzla

“Boravimo u prirodi.” 

Fojnica za Sport
U Fojnici, volonteri su se okupili kako bi obnovili gradski sportski teren, pripremajući ga za 

ljetne sportske aktivnosti i okupljanja mladih. Grupa od oko 35 entuzijastičnih volontera, 

mladih, prionula je na posao kako bi popravili i osvježili igralište za košarku i odbojku, koje je 

bilo u prilično lošem stanju.

Tokom dana, volonteri su marljivo čistili teren, popravljali ograde i prefarbavali linije na igralištu, 

vraćajući im jasnoću i funkcionalnost. Posebno su se potrudili oko koševa i mreža, osiguravajući 

da teren bude spreman za sve koji žele igrati ili jednostavno provoditi vrijeme na otvorenom. 

Atmosfera je bila fantastična – mladi su radili u timu, uz smijeh i dobru muziku koja je dodatno 

podizala raspoloženje. Podršku su im pružili i članovi lokalne zajednice, koji su dolazili da se 

pridruže, pomognu ili jednostavno pohvale njihov trud.

Kada je akcija završena, sportski teren izgledao je kao potpuno novi prostor, spreman da 

postane omiljeno mjesto za sportska okupljanja, turnire i druženja. Ova inicijativa pokazala 

je koliko mladi mogu napraviti promjenu kada se okupe oko zajedničkog cilja i ulože svoje 

vrijeme i trud. Fojnica sada ima uređeno igralište zahvaljujući entuzijazmu i radu mladih 

volontera, koji su ostavili pozitivan trag u svojoj zajednici.

	 Teme: Javni prostor za mlade/volonterizam

		  Doseg: 		  Iznos granta: 			  Lokacija:

		  +35 			   230,45 KM 			   Fojnica

Boravak u prirodi je bitan

Vesela škola

Učenici Gimnazije Livno preuzeli su inicijativu i preobrazili zapuštene školske prostore, 

dodajući život i boju sivim zidovima te obogativši prostor biljkama za stvaranje toplije 

atmosfere.

Prepoznajući utjecaj okoline na motivaciju i psihološko stanje, učenici su kroz razgovore 

s vršnjacima i kolegama utvrdili da kraj školskog dana i sedmice dovodi do smanjene 

koncentracije i radne volje. “Zaključili smo da bi učenicima bilo zanimljivije okruženje s 

veselim motivima i bojama na zidovima umjesto hladnih, tamnih i praznih prostora koji 

doprinose njihovoj nezainteresiranosti”, kažu učenici.

Nakon što su vidjeli pozitivne rezultate svojih napora, učenici Gimnazije Livno motiviraju 

druge đake da se također aktiviraju i sudjeluju u zabavnom kolektivnom volonterskom radu 

kako bi uljepšali javne prostore.

	 Teme: Javni prostor za mlade/volonterizam

		  Doseg:  		  Iznos granta: 			  Lokacija:

		  +300 			  119,00 KM 			   Livno

Mi smo mladi i aktivni srednjoškolci!

Naše dvorište

Učenici JU Mješovita srednja škola Doboj Istok izrazili su želju da svoje odmore provode 

vani, posebno tijekom toplijih dana, što im je bilo onemogućeno zbog slomljenih 

i vremenom uništenih klupa. “Zamijenili smo klupe i potaknuli srednjoškolce na druženje 

u školskom dvorištu, istovremeno ih potičući na čuvanje školske imovine”, dijele učenici. 

Osvrnuli su se i na problem nedostatka prikladnih uvjeta za zdravo druženje, navodeći da 

mladi u njihovoj zajednici previše vremena provode u kladionicama i kafićima, što negativno 

utječe na njih. Dodatno, nedostatak osjećaja pripadnosti školskom prostoru, dijelom zbog 

nedostatka kanti za smeće, dovodi do toga da “opušci završavaju svuda”. Učenici naglašavaju 

važnost postojanja zajedničkog prostora za druženje, socijalizaciju i razmjenu mišljenja, 

s ciljem veće aktivacije u lokalnoj zajednici. “Istraživanja pokazuju da je bit socijalizacije 

mladih integracija u društvo kroz asimilaciju općeprihvaćenih normi i pravila, kao i razvijanje 

međuljudskih odnosa i aktivno djelovanje”, zaključuju đaci, ističući potrebu za stvaranjem 

uvjeta koji će mladima omogućiti da postanu aktivniji i odgovorniji članovi zajednice.

	 Teme: Javni prostor za mlade/volonterizam

		  Doseg: 		  Iznos granta: 			  Lokacija:

		  +300 			  149,04 KM 			   Doboj Istok

Doboj Istok ima novo mjesto za druženje!

Naše rješenje

Učenici Mješovite srednje škole “Stjepan Radić” Usora prepoznali su problem nedostatka 

adekvatnog prostora za druženje zbog istrošenih klupa i oštećene mreže na golovima 

koja je omogućavala lopti da izlazi na prometnu cestu. Njihova glavna motivacija je ponovno 

povezivanje mladih s prirodom i poticanje na provođenje vremena vani, u društvu vršnjaka. 

“Odsustvo prikladnog mjesta za kvalitetno korištenje slobodnog vremena rezultira time da 

djeca i mladi previše vremena provode zatvoreni, pred kompjuterima i telefonima”, ističu 

učenici.

Oni dodaju: “Postoji određena doza skepse među mladima prema aktivizmu zbog stereotipa 

vezanih za volontiranje. Smatramo da bi uključivanjem većeg broja naših vršnjaka u 

volonterske akcije i obnovom prostora za kvalitetno druženje, mogli značajno promijeniti 

percepciju volonterizma. Tako bi mladi mogli iz prve ruke vidjeti pozitivne promjene u svojoj 

okolini”, sugeriraju učenici, naglašavajući potrebu za zajedničkim radom na poboljšanju 

uslova za druženje i aktivno provedeno vrijeme.

	 Teme: Javni prostor za mlade/volonterizam

		  Doseg: 		  Iznos granta: 			  Lokacija:

		  +300 			  90,40 KM 			   Usora

Kad se male ruke slože, sve se može!

Neka igra počne

Implementacijom planiranih aktivnosti uspješno je obnovljeno igralište u jednoj od mjesnih 

zajednica Usore. Uz obnovu igrališta, ispravljene su i nepravilnosti na domu kulture, čime je 

djeci osnovnih i srednjih škola omogućen adekvatan prostor za igru. Već tijekom realizacije 

projekta, djeca su, odmah nakon popravaka golova, počela uživati u igri, što ukazuje na to 

da je broj druženja u Usori i šire u Omanjskoj već počeo rasti.

Koordinatorica projekta Antonija S. je istakla: “Pregledom ostvarenih i očekivanih rezultata 

iz projektne prijave, vidljivo je da je svaki zacrtani zadatak uspješno realiziran, što potvrđuje 

uspjeh ovog projekta. Premda su svi ciljevi na listi ispunjeni, smatramo da je glavni i 

najvažniji uspjeh to što smo nas troje, mladi ljudi, iz ovog iskustva izašli kao prijatelji za 

cijeli život, s željom da se i u budućnosti angažiramo na sličnim projektima. Iako u ovakvim 

inicijativama nitko ne teži pobjedi, osjećamo se kao pobjednici jer smo ostvarili promjenu 

te time probudili svijest i pokrenuli našu lokalnu zajednicu.”

	 Tema: Javni prostor za mlade/volonterizam/sport

		  Doseg: 		  Iznos granta: 			  Lokacija:

		  +50 			   461,55 KM 			   Usora

“Mi smo pobjednici!”

Mjesto za nas

U Bihaću, zbog neadekvatne iskorištenosti školskog dvorišta, učenici Gimnazije “Bihać” 

suočavaju se s nedostatkom prostora za odmor, što negativno utječe na njihovu 

motivaciju i koncentraciju tijekom nastave. Učenici ističu potrebu za kreativnijim školskim 

dvorištem koje bi omogućilo kvalitetan odmor, obnovu energije i poticanje kreativnosti.

“Tijekom školskih odmora nemamo adekvatan prostor za odmor u školskom dvorištu jer 

nedostaju klupe za sjedenje. Da bismo povećali produktivnost učenika unutar škole, 

ključno je poboljšati uvjete u kojima borave van nastave. Osim toga, uredno dvorište bi 

potaknulo socijalizaciju među učenicima, neovisno o njihovoj pozadini”, izjavili su učenici. 

Odlučni u namjeri da unaprijede svoje okruženje, učenici su organizirali volontersku akciju i 

samoinicijativno preuredili školsko dvorište.

	 Teme: Javni prostor za mlade/volonterizam

		  Doseg:  		  Iznos granta: 			  Lokacija:

		  +300 			  117,90 KM 			   Bihać

Biciklima idemo u školu a sada ih 
ostavljamo sigurne!

SPORTFORT

Tim “Sportfort” sastavljen od sportista Hanne Miljković, Aida Omeragića i Elle Omeragić, 

posvetio se borbi za prava mladih sportista u Velikoj Kladuši. Cilj njihovog projekta je 

unapređenje prava mladih sportista u tom području.

Učesnici detaljno opisuju proces implementacije svojih aktivnosti: “Započeli smo s 

aktivnošću ‘Start up’ u obliku radionice gdje smo predstavili naš projekt i upoznali sudionike 

s ciljevima i aktivnostima koje planiramo realizirati. Nakon toga, organizirali smo ‘Turnir 

odbojke’ u sportskoj dvorani, pružajući srednjoškolcima priliku za sudjelovanje, igru i 

druženje. Uslijedio je ‘Nogometni turnir’, također održan u sportskoj dvorani.

Aktivnost ‘Fix up’ obuhvatila je obnovu igrališta. Krenuli smo s kupovinom potrebnog 

materijala, uključujući boju, četke za farbanje i brusni papir. Nakon toga, uz pomoć nekoliko 

volontera, započeli smo s radovima na obnovi igrališta.”

	 Teme: Sport/volonterizam

		  Doseg:  		  Iznos granta: 			  Lokacija:

		  +200			   304,60 KM 			   Velika Kladuša

Start up, Sport it up, fix it up and finish up!

Obala Donjeg Vakufa

Stand UP Akcija održana je u Donjem Vakufu 14. i 15. juna, kada je deset mladih volontera 

preuzelo zadatak da renovira zapušteni dio obale rijeke Vrbas. Ovo mjesto, omiljeno 

okupljalište mladih van gradske vreve i kafića, godinama je bilo zapostavljeno i u prilično 

lošem stanju. Volonteri su odlučno prionuli na posao, posvećeno čisteći i uređujući prostor 

kako bi ga učinili ugodnijim i pristupačnijim. Izgradili su i klupu koja sada čini mjesto ugodnim.

Njihov trud dodatno su podržali članovi lokalne ekološke sekcije i entuzijasti iz zajednice, 

koji su se rado priključili i pružili podršku inicijativi. Tokom akcije, radilo se s puno energije 

i pozitivnog duha – mladi su čistili smeće, uklanjali korov, popravljali klupe i unosili nove 

detalje koji su prostoru dali svježinu i život.

Ova akcija nije samo unaprijedila izgled obale, već je probudila snažan osjećaj zajedništva 

i odgovornosti za okoliš među volonterima i lokalnim stanovnicima. Svi koji su sudjelovali 

otišli su kući s osjećajem ponosa i motivacije za nove ekološke projekte. Očišćeni dio obale 

sada je ponovno ugodno mjesto za okupljanje i opuštanje, a ova inicijativa ostaje kao primjer 

kako zajednički trud i ljubav prema prirodi mogu napraviti veliku promjenu.

	 Teme: Sport/volonterizam

		  Doseg:  		  Iznos granta: 			  Lokacija:

		  +25 			   199,95 KM 			   Donji Vakuf

Mjesto za mlade, a i starije :)

Sjedi, odmori, progovori

U suradnji s profesorima i ostalim školskim osobljem iz JU Srednjoškolskog centra Foča, 

učenici-volonteri dobili su upute i uspješno izvršili zadaće poput iscrtavanja, bojanja, 

uređivanja golova i čišćenja. Ova izuzetna volonterska inicijativa okupila je više od 20 

mladih iz Foče koji su zajedničkim snagama radili na obnovi važnog prostora namijenjenog 

mladima.

Naši sudionici ističu da je ovo tek početak rada na obnovi prostora za mlade unutar njihove 

škole: “U suradnji s direktorom, izradili smo plan za postavljanje mreža za nogomet, košarku 

i odbojku ovog proljeća. Time želimo organizirati sportske aktivnosti i omogućiti terenu da 

služi svojoj pravoj svrsi”, kazali su nam.

Dodaju i sljedeće: “Mladi u zajednici su iznimno zadovoljni konačnim ishodom projekta, što 

će im svakako koristiti. Imali smo vrlo pozitivna iskustva. Posebno smo pozitivnu reakciju i 

podršku doživjeli od strane škole, koja nam je u mnogočemu pomogla. To nam mnogo znači 

za nastavak našeg angažmana unutar škole i šire.”

	 Teme: Javni prostor za mlade/Volonterizam

		  Doseg:  		  Iznos granta: 			  Lokacija:

		  +200			   448,90 KM 			   Foča

“Sjedi, odmori, progovori je naša vodilja.”

Skate Park

Problem koji su učenici Gimnazije iz Bihaća nastojali riješiti ovom aktivnošću jest manjak 

parkova i mjesta za rekreaciju. Odabrali su područje pod nazivom “Aleja”, koje se nalazi 

pored nogometnog stadiona “Jedinstvo” i street workout parka, kako bi izgradili novi skate 

park.

Prije same izgradnje rampe, područje na kojem će se ona nalaziti moralo se očistiti. S 

kupljenim vrećama za smeće, rukavicama i osvježenjem za članove lokalnog tima, ekipa je 

zajedničkom snagom u vrlo kratkom vremenskom roku završila uređenje i čišćenje područja 

budućeg skate parka.

Njihova poruka je jasna: “Naši vršnjaci, ali i građani Bihaća, s oduševljenjem su dočekali 

ideju o izgradnji skate parka, videći je kao izuzetnu priliku za unapređenje života mladih 

u zajednici. Mnogi sugrađani ističu kako će skate park doprinijeti stvaranju pozitivnog 

okruženja potičući na aktivnosti na otvorenom, socijalizaciju i razvoj vještina na skejtbordu”.

	 Tema: Javni prostor za mlade/volonterizam

		  Doseg:  		  Iznos granta: 			  Lokacija:

		  +300 			  374,00 KM 			   Bihać

“Jačamo društvene veze.”

Pomozimo jedni drugima

U pozorišnoj sali Kulturnog centra Trebinje učenici Gimnazije “Jovan Dučić” iz Trebinja 

izveli su pozorišni komad “Kako su postale ružne reči”, rađen po tekstu Dušana Radovića. 

Jednu od najboljih pozorišnih drama za najmlađe trebinjske srednjoškolce izveli su u 

humanitarne svrhe. Sav prihod od predstave namijenjen je Udruženju roditelja djece i 

omladine s posebnim potrebama “Sunce nam je zajedničko” iz Trebinja.

U predstavi, koju je režirala Iva Pešikan, igraju: Damjan Begenišić, Emilija Jašić, Luka Savović, 

Nadežda Govedarica, Đorđe Jašić, Kalina Kovač i Marija Grubačić.

Ekipa je pripremila predstavu humanitarnog karaktera, a na samom kraju skupili su oko 1500 

KM koje su donirali udruženju.

	 Teme: Umjetnost/Artivizam

		  Doseg:  		  Iznos granta: 			  Lokacija:

		  +250	 		  114,70 KM 			   Trebinje

Kako su postale ružne reči

Muzika gradi građu
Koncert klasične muzike održan na lokaciji “Građa” u Banja Luci predstavljao je jedinstveni 

događaj s ciljem revitalizacije javnih prostora kroz artivizam te približavanje klasične 

muzike široj publici. Duo truba i gudački kvartet iz Muzičke škole “Vlado Milošević” izveo je 

djela poznatih kompozitora kao što su Mozart, Šubert, Pjacoli, Borodin, Glazunov i Čajkovski, 

čime je publika imala priliku uživati u vrhunskim izvedbama klasične muzike u neformalnom i 

svima dostupnom okruženju.

Mjesto “Građa”, smješteno u centru Banja Luke, između zgrada, tradicionalno služi kao 

improvizirano dječje igralište i mjesto okupljanja svih generacija. Uprkos tome što je ovaj 

prostor bio prenamijenjen za parking, građani su se zajedničkim snagama borili da sačuvaju 

ovaj važan javni prostor za zdravo odrastanje mladih i djece.

Inicijativa za održavanje koncerta došla je od Sunčice Lončar, nastavnice u Muzičkoj školi 

“Vlado Milošević”, i njenih učenika, koji su se nadali da će koncertom na otvorenom učiniti 

kulturu dostupnom svima te omogućiti ljudima da na nov način dožive svoj grad i umjetnost. 

Sa planom da organizuju po jedan koncert za svako godišnje doba, ovaj jesenji koncert 

mogao bi postati prvi u nizu događaja koji će obogatiti kulturni život Banja Luke i doprinijeti 

očuvanju važnih javnih prostora kroz moć umjetnosti.

	 Teme: Artivizam, Intergeneracijska solidarnost

		  Doseg:  		  Iznos granta: 			  Lokacija:

		  +300			   1.986,51 KM 			  Banja Luka

Za kulturu dostupnu svima

Nikakav plivač
Mladi pjesnik i aktivista Mehmed Mahmutović predstavio je jeseni 2023. godine svoju 

prvu zbirku poezije, nazvanu “Nikakav plivač”. Promocija ove zbirke odvijala se na dva 

značajna događaja, prvo u Gradskoj galeriji u Bihaću 28. oktobra, a zatim u Galeriji Manifesto 

u Sarajevu, 2. decembra. 

Zbirka predstavlja intelektualnu i emotivnu sintezu autorovih promišljanja i navigacije kroz 

društvo u kojem je odrastao i oblikovao se kao osoba. Sadrži 57 poema koje su rezultat 

pjesnikova kritičkog osvrta na društvene norme i okruženje u kojem se razvijao.

Poeme obuhvaćaju period od 2016. do 2023. godine, reflektirajući pjesnikove procese 

propitivanja tijekom njegovih dvadesetih godina. One su svjedočanstvo autorove 

analitičnosti prema različitim aspektima života, od najmanjih detalja do širih društvenih 

fenomena, ističući njegovu neprekidnu potrebu za introspekcijom i razumijevanjem. 

Kako sam autor ističe, poeme zabilježene u zbirci “Nikakav plivač” predstavljaju tragove 

ponovljenih saznanja kroz često neuspješne pokušaje, nudeći dubok uvid u pjesnikovu 

dušu i intelektualne težnje.

	 Teme: Artivizam, Književnost

		  Doseg:  		  Iznos granta: 			  Lokacija:

		  +500 			  2.192,95 KM 			  Bihać

U rijekama uma ribe su slobodnije

Na mladima ostaje … 
zagovaranje
Istraživanje “Na mladima ostaje... zagovaranje” je nastalo kao dio završne projektne 

aktivnosti koju sprovode članovi istraživačke grupe polaznika pete generacije Akademije 

za mlade lidere u civilnom društvu, Fondacije Schüler Helfen Leben. 

Ovaj rad tretira iskazane potrebe za zagovaračkim inicijativama od interesa za mlade u BiH, 

tj. njihovim stavovima, motivacijom, izazovima i mogućnostima za uključivanje u procese 

donošenja odluka koje se tiču njihovih interesa i potreba. 

Cilj rada je da istraži kako mladi u BiH percipiraju i praktikuju zagovaranje, kao i da identificiraju 

glavne tematske okvire njihovih potreba za zagovaranjem. 

Ova studija rađena je kombinacijom više istraživačkih metoda kako bi se stekao uvid u 

dosadašnje nalaze istraživanja i stečena znanja o potrebama mladih u Bosni i Hercegovini, 

kao i potrebe za pokretanjem zagovaračkih inicijativa za rješavanje problema s kojima se 

suočavaju.

	 Tema: Mladi/zagovaranje/politika

		  Doseg:  		  Iznos granta: 			  Lokacija:

		  +1009 		  2.176,98 KM 			  BiH

“Mladi zagovaraju.”

Zastupljenost (priča) 
mladih u političkom i 
medijskom diskursu
Istraživanje “Zastupljenost (priča) mladih u političkom i medijskom diskursu” također je 

nastalo kao dio završne projektne aktivnosti koju sprovode članovi istraživačke grupe 

polaznika pete generacije Akademije za mlade lidere u civilnom društvu, Fondacije Schüler 

Helfen Leben. 

Ovo istraživanje priređeno je kao opsegom ograničena pilot studija koja treba identificirati 

kvantitet i kvalitet prisutnosti mladih u domenu medijskog i političkog diskursa. Samim 

time, ovo istraživanje dijelimo u dva segmenta: medijski diskurs, u kojem je praćeno 

jednomjesečno izvještavanje pet televizijskih kuća i pet novinskih medija te politički diskurs, 

u kojem je praćena zastupljenost mladih na izbornim listama političkih partija i njihova 

prisutnost u vlasti, kao i nivo njihove zastupljenosti na web stranicama političkih partija, 

statutima i programima istih. 

	 Tema: Mladi/mediji/politika

		  Doseg: 		  Iznos granta: 			  Lokacija:

		  +300			   2.176,98 KM 			  BiH

“Mladi trebaju biti u medijima.”



47OMLADINSKI PROJEKTI 2023/2024

Sa svojih deset prstiju: 
Šta mlade motivira 
strast ili plata?
Treće istraživanje pod nazivom “Sa vlastitim deset prstiju: Šta motiviše mlade ljude – strast 

ili plata?” postavlja pitanje lične transformacije i priča o uspjehu mladih preduzetnika 

koji utiču na promjene u svojim lokalnim zajednicama, formirajući treću istraživačku grupu 

projekta. Istraživači su ukazali na značajan izostanak ovih priča u širem narativu o uspjehu 

mladih u Bosni i Hercegovini. Projekt je objavljen 2024. godine, a sastoji se od dubinskih 

intervjua sa mladim preduzetnicima i osobama koje čine razliku u svojim profesionalnim 

sferama. Ovi intervjui imaju za cilj pokazati da se može opstati kroz vlastito znanje, 

naglašavajući značaj pripovijedanja kako bi se inspirisali mladi ljudi. Studija kulminira sa 15 

uvjerljivih priča, uz preporuke mladima kako da svoja ideje pretvore u uspješne narative. 

Glavni cilj je naglasiti važnost dijeljenja priča o uspjehu, ohrabrujući mlade da vjeruju u 

svoje ideje i ističući da je uspjeh ostvariv uz znanje, kompetencije i vještine, bez oslanjanja 

na nepotizam i korupciju.

	 Tema: Mladi/poduzetništvo/politika

		  Doseg: 		  Iznos granta: 			  Lokacija: 

		  +300			   571,40 KM 			   BiH

“Tvoj svet je tvoja država u državi, 
kakva god ona bila.”



48 OMLADINSKI PROJEKTI 2023/2024

Vještačka inteligencija 
za svakoga

Ova publikacija istražuje šta je AI, zašto je važan za obrazovanje i kako se koristi u 

školama poput vaše. Cilj je da ovo ne bude priručnik koji će razumjeti samo inženjeri 

i IT profesionalci. Neće se fokusirati na objašnjavanje kako ova tehnologija funkcioniše niti 

na složene probleme iz oblasti računarstva u ovom polju. Umjesto toga, ovo je kratak uvod 

u to šta je AI, koji bi trebao biti razumljiv svima, čak i onima bez tehničkog iskustva. Fokus je 

na tome šta je važno za nas kao korisnike, prednostima i rizicima koji dolaze s upotrebom AI. 

Istražuje kako će se promijeniti uloga učenika i nastavnika, te kako AI utiče na transformaciju 

obrazovnih sistema širom svijeta. 

Na kraju, i što je najvažnije, naglašava važnost ostajanja osobe koja razmišlja vlastitim umom, 

zasnovanim na verificiranim činjenicama, umjesto korištenja tehnologije kao zamjene za 

lično razmišljanje.

	 Tema: Mladi/vještačka inteligencija

		  Doseg: 		  Iznos granta: 			  Lokacija:

		  +300	 		  2.176,98 KM 			  BiH

“Umjetna inteligencija ne može i 
ne treba misliti za nas.”

Mjuzikl Oliver Twist
Neovisna platforma za edukaciju u izvođačkim umjetnostima “iMTM” izvela je izuzetnu 

pozorišnu predstavu za djecu i mlade, koja je ujedino i zadnja aktivnost završnog 

projekta škole muzičkog teatra. Riječ je o muzičko-scenskom komadu za djecu naziva 

“Londonska priča”, koji je dramaturški koncipiran prema motivima romana “Oliver Twist” 

engleskog romanopisca Čarlsa Dikensa. Radnja predstave je smještena u London u 19. 

stoljeće i prati život djece na ulicama grada. Projekt je društveno-odgovornog karaktera 

i svojom tematikom skreće pažnju na ugroženu kategoriju djece bez roditeljskog staranja.

„Kao i sa prethodnim projektima želja nam je bila školovati ansambl talentovane djece 

uzrasta od 8-14 godina, koji su po osnovu nekoliko audicija izabrani u podjelu. Istovremeno, 

radi tematike predstave željeli smo i da je pogleda što veći broj djece, radi čega projekt 

nije komercijalan i ulaz na oba prikazivanja je bio besplatan“, kazala je muzička rediteljica 

predstave Alma Ferović Fazlić.

„Predstava je zamišljena tako da svojom univerzalnom pričom o siromašnom dječaku Oliveru 

skrene pažnju na današnju djecu, koja su sve više prepuštena lošem društvu i otuđenosti”, 

kazao je Riad Ljutović reditelj predstave.

	 Teme: Artivizam/Marginalizirane skupine mladih

		  Doseg:  		  Iznos granta: 			  Lokacija:

		  +500	 		  2.000,00 KM 		  Sarajevo

Niti jedno dijete ne smije biti samo!

Predstava Your love is 
king

Predstava “TVOJA LJUBAV JE KRALJ” bavi se temom transrodnosti i ima za cilj prevladati 

rodnu stigmatizaciju. Ona istražuje kako društvena stigmatizacija transrodnih osoba 

povezuje glavnog lika s osjećajem krivnje i potrebom za oslobođenjem. Transrodnost 

glavnog lika prikazuje se kroz niz izazova i neprihvaćanja unutar obitelji, što otvara pitanja 

o porodičnim odnosima. Riječ je o studentskoj diplomskoj predstavi, izvedenoj ispred 

Akademije scenskih umjetnosti u Sarajevu. Uobičajeni narativ o biološkoj nuklearnoj 

porodici kao sigurnom i podržavajućem okruženju je predmet kritike ove predstave. 

Glavni lik doživljava neprihvaćanje, osamljenost, isključenost, napuštenost i nedostatak 

ljubavi unutar svoje obitelji. Također, suočava se s nasiljem i nemogućnosti izražavanja 

vlastitog identiteta u toj okolini. Predstava temeljito propituje odnos biološke porodice, 

diskriminacije i toksičnosti društva koje ne prihvaća transrodnost nego je pokušava 

eliminirati. Koordinatorica ovog projekta bila je Adna Rizvan.

	 Teme: Artivizam/Prava LGBTQ 

		  Doseg: 		  Iznos granta: 			  Lokacija: 

		  +300 			  1.929,98 KM 			  Sarajevo

Oslobodimo se društvene stigmatizacije

Studenti ASU u akciji

Studentsko udruženje Akademije scenskih umjetnosti (ASU) u Sarajevu poduzelo je 

konkretne korake ka poboljšanju uvjeta za studiranje i rad studenata, fokusirajući se na 

opremanje “Sale scene” novim stolicama. Ova inicijativa omogućila je studentima Akademije 

scenskih umjetnosti da bez smetnji izvode vježbe i prezentiraju studentske predstave pred 

publikom, čime je znatno unaprijeđen kvalitet njihovog obrazovnog iskustva.

Stolice nisu samo dio inventara; za studente glume one su ključan alat u procesu učenja 

i praktičnog rada, osnovno sredstvo koje im omogućava izvođenje širokog spektra vježbi 

i performansa. Zahvaljujući zajedničkom angažmanu studenata, suradnji s dekanatom i 

podršci SHL-a (Schüler Helfen Leben), uspješno su stvoreni bolji uslovi za odvijanje nastave.

Ova inicijativa pokazuje koliko je važna sinergija među studentima, upravom fakulteta 

i vanjskim partnerima u kreiranju boljeg obrazovnog okruženja te potvrđuje angažman i 

posvećenost studenata Akademije scenskih umjetnosti u Sarajevu prema kontinuiranom 

unapređenju svojih uvjeta rada i učenja.

	

Teme: Artivizam/Aktivizam

		  Doseg:  		  Iznos granta: 			  Lokacija:

		  +300			   2.022,75 KM 		  Sarajevo

Solidarnim angažmanom možemo sve!

Čuješ li korake iza sebe?

Udruženje “Kulturica” kroz svoju predstavu “Čuješ li korake iza sebe?” omogućilo je 

mladom pozorišnom ansamblu da na mudar i hrabar način progovore o izazovima i 

dilemama koje prate odrastanje, odnosima s roditeljima, prvim ljubavima te životu u vremenu 

koje često ne prati želje mladih.

U ovoj izražajnoj predstavi, mladi su pozvani da podignu svoj glas, progovore o problemima 

koji ih opterećuju, te da se bore za svoja uvjerenja, ideje i ideale, osvajajući prostor za život 

koji odgovara njihovoj generaciji.

Talentirani mladi glumci i glumice, vođeni snažnim emocijama, poslali su duboko značajne 

poruke i starijim generacijama - naglašavajući vrijednost borbe za vlastite snove i ljubavi.

Lokalna zajednica prepoznala je ovu predstavu kao iznimno značajnu i višedimenzionalnu, 

odajući priznanje mladom, energičnom i ambicioznom ansamblu za njihov doprinos 

razgovoru o važnim temama.

	 Tema: Artivizam/Intergeneracijska komunikacija

		  Doseg:  		  Iznos granta: 			  Lokacija:

		  +1500 		  1.647,00 KM 			  Goražde

“Borite se za vlastite snove.”

Urbano vrtlarstvo

Projekti obrazovanja o zaštiti okoliša često se fokusiraju na opće teme koje ne nude direktnu 

priliku za učešće ili ostvarivanje promjena. Međutim, Udruženje “Obrazovanje gradi 

BiH” odlučilo je pristupiti ovom izazovu na praktičniji način, usmjeravajući svoje napore na 

obrazovanje mladih o urbanom vrtlarstvu. Kroz ovaj pristup, mladi imaju priliku neposredno 

primijeniti stečena znanja u svojim domaćinstvima, nastavljajući s praksom vrtlarenja u 

svojim zajednicama. U sklopu udruženja, opremljen je poseban prostor za vrtlarenje gdje 

mladi mogu aktivno sudjelovati u vrtlarskim aktivnostima, što dodatno potiče učenje kroz 

rad. Ova aktivnost ne samo da omogućava mladima da primijene i prošire svoje znanje o 

urbanom vrtlarstvu, već i da to znanje prenesu na svoje obitelji i prijatelje, šireći tako svijest 

o važnosti održivog načina života. Udruženje ističe dodatnu motivaciju za mlade, koja se 

ogleda u mogućnosti ostvarivanja ušteda u kućnim budžetima kroz urbano vrtlarstvo.

	 Teme: Ekologija/Urbano vrtlarstvo

		  Doseg:  		  Iznos granta: 			  Lokacija:

		  +1500 		  1.795,49 KM 			  Sarajevo

“Solidarni kroz vrtlarenje.”

Glamoč za praktičnu 
nastavu

U Glamoču, učenice Srednje škole Tin Ujević odlučili su preuzeti stvari u svoje ruke 

i organizovati praktičnu edukaciju za svoje kolege, jer je školi nedostajalo osnovnih 

materijala u laboratoriji za učenje kroz praksu. Svjesni koliko je važno imati priliku za praktičan 

rad, ovi mladi su pokazali hrabrost i zdrav razum, odlučivši da sami naprave promjenu. S 

obzirom na ograničene resurse škole, studenti su pokrenuli inicijativu prikupljanja materijala 

koji im je potreban za rad u laboratoriji. Na taj način, ne samo da su osigurali opremu i 

materijale, već su i podigli svijest o ovom problemu među lokalnom zajednicom. Zajedničkim 

snagama, učenici su pokazali kako mladi mogu biti pokretači promjena i skrenuli pažnju 

na važnost praktične nastave u medicinskom obrazovanju. Ova akcija je pomogla i njima 

i njihovim kolegama da dobiju priliku za učenje kroz praksu, što je ključni dio medicinske 

edukacije. Kroz inicijativu su stekli ne samo nova znanja, već i vrijedne vještine organizacije 

i saradnje.

	 Teme: Praktična nastava

		  Doseg: 		  Iznos granta: 			  Lokacija:

		  +35 			   138,05 KM 			   Glamoč

Praktične žene za praktičnu nastavu

Mladi i ekologija

Projekt “Mladi i ekologija” inicirao je preporod među mladim aktivistima, usmjeravajući 

ih prema većoj odgovornosti za okoliš i stvaranju ljepšeg životnog prostora. Aktivisti 

okupljeni oko udruženja “Nova Žena” usmjerili su svoje napore na sanaciju ekološki 

ugroženog područja u neposrednoj blizini područne škole “Gora” i dječjeg igrališta. Ovo 

područje, koje je često mjesto igre i druženja djece i mladih, nažalost je postalo ilegalna 

deponija otpada. Kroz kontinuirane ekološke akcije, aktivisti su se posvetili mijenjanju 

svijesti građana i razvijanju pozitivnih, civilizovanih navika, s ciljem dugoročnog poboljšanja 

kvalitete okoliša. 

Osim vidljivog unapređenja prostora čišćenjem i uklanjanjem otpada, projekt je također 

poboljšao suradnju i odnose s mladima, za koje udruženje “Nova Žena” organizira sportske 

aktivnosti s fokusom na jačanje društvene kohezije. Ove inicijative potaknule su mlade da 

se aktivno uključe u svoje zajednice, preuzmu ulogu zaštitnika prirode i usvoje ekološki 

odgovorne navike, jačajući time zajednički osjećaj odgovornosti prema okolišu.

	 Teme: Ekologija/Vladavina Prava

		  Doseg: 		  Iznos granta: 			  Lokacija:

		  +300	 		  1.941,87 KM 			  Ilijaš

“Stop neodgovornom odlaganju otpada.”

CROA u akciji!

Centar za razvoj omladinskog aktivizma (CROA) uspješno je proveo izuzetan program 

volontiranja usmjeren mladima, koji je postigao značajan doprinos u različitim lokalnim 

zajednicama širom Bosne i Hercegovine. Kroz ovaj projekt, više od 300 učenika-volontera 

iz pet bosanskohercegovačkih kantona iniciralo je i provelo svoje volonterske aktivnosti 

tijekom 2023. godine. Zajedno su uložili impresivnih 100.000 sati volonterskog rada, 

usmjeravajući svoje napore na poboljšanje života unutar svojih zajednica.

Učenici su kroz svoj rad razvijali i jačali socijalne vještine koje su ključne za izgradnju 

otpornih i kohezivnih zajednica, poput solidarnosti, tolerancije, empatije te osjećaja 

pripadnosti zajednici. Ove vještine, koje se u brzom i dinamičnom suvremenom svijetu 

često zanemaruju, od izuzetne su važnosti za razvoj empatičnijeg i uključivijeg društva.

Predstavnici Centra za razvoj omladinskog aktivizma istaknuli su kako je glavni cilj 

organizacije osnaživanje mladih za aktivno i odgovorno sudjelovanje u društvu.

	 Teme: Volonterizam/Aktivizam

		  Doseg:  		  Iznos granta: 			  Lokacija:

		  +2400 		  2.060,89 KM 		  BiH

Aktivizam je osnovni princip udruženja CROA

Odbojka na pijesku

Udruženje mladih “Altruist” iz Vlasenice poduzelo je značajne korake ka poboljšanju 

kvalitete života mladih u svojoj zajednici kroz realizaciju projekta izgradnje terena za 

odbojku na pijesku na javnoj površini. Ovaj projekt odgovor je na sve veću izloženost mladih 

nezdravim životnim navikama te predstavlja inicijativu usmjerenu na promociju zdravog i 

aktivnog života kroz sport. Volonteri udruženja prepoznali su nedostatak sportskih sadržaja 

namijenjenih mladima u Vlasenici, posebno kada je riječ o odbojci na pijesku, što je bio 

jedan od razloga za pokretanje ovog projekta. Kroz razgovore sa mladima, udruženje je 

identificiralo potrebu za takvim sportskim sadržajem te su se angažovali na njegovom 

ostvarenju.

Danas, teren za odbojku na pijesku na Gradskom stadionu u Vlasenici postao je popularno 

okupljalište ne samo za mlade, već i za starije ljubitelje ovog sporta. Njegova izgradnja ne 

samo da je omogućila mladima da se bave zdravim aktivnostima i izgrade pozitivne životne 

navike, već je doprinijela socijalizaciji i razvoju sportskog duha unutar zajednice. Osim toga, 

planirana organizacija turnira u odbojci na pijesku obećava dodatnu dinamiku i uzbuđenje 

te potiče daljnju popularizaciju ovog sporta među stanovnicima Vlasenice.

	 Teme: Artivizam/Aktivizam

		  Doseg: 		  Iznos granta: 			  Lokacija:

		  +400	  		  1.408,00 KM 		  Vlasenica

Mladi trebaju uživati javne površine!



MOBILNOST

AKTIVIZAM

EDUKACIJA

Znamenitosti u 
digitalnom dobu
Aktivnost pod nazivom “Digitalno doba” uspješno je realizirala mlada ekipa - Sandi 

Gazića, Danis Sijamija i Dženan Isak.

U sklopu projekta, jedna od realiziranih aktivnosti bila je postavljanje informativnih ploča 

ispred Kulturno-sportskog centra Bugojno i u samom srcu grada, s ciljem doprinosa razvoju 

turizma.

Projekt je ostvaren uz potporu SHL-a s ciljem da se mladima na inovativan i interaktivan 

način predstave znamenitosti grada.

Sudionici projekta ističu: “Lokalna zajednica je iznimno pozitivno reagirala na naš projekt. 

Svi s kojima smo podijelili našu ideju, od Omladinskog centra, preko direktora Kulturno-

sportskog centra, do tajnice Gimnazije Bugojno, bili su oduševljeni. Možemo reći da smo 

neprestano dobivali pohvale za našu inicijativu.”

	 Teme: Ekologija/Mobilnost/Turizam

		  Doseg: 		  Iznos granta: 			  Lokacija:

		  +100 			   277,70 KM 			   Bugojno

“Mi smo GEN Z”

Djeca Fojnice u posjeti 
Sarajevu
S obzirom na to da većina djece iz Fojnice nije imala priliku posjetiti pozorišnu predstavu, 

energična učiteljica Anita Markanović organizirala je izlet za sve učenike Osnovne škole 

“Ivan Goran Kovačić”.

Djeca su imala priliku gledati predstavu edukativnog karaktera pod nazivom “Ako pčele 

odu”, koja promiče važnost očuvanja okoliša. “Tijekom svih aktivnosti, djeca nisu koristila 

mobilne uređaje niti pristupile društvenim mrežama, već su vrijeme provela u druženju sa 

svojim vršnjacima”, izjavila je učiteljica Anita.

Ova aktivnost imala je za cilj poboljšati socijalizaciju i komunikaciju među učenicima. “S 

obzirom na tešku materijalnu situaciju i nezaposlenost roditelja, ova aktivnost je bila od 

posebnog značaja za djecu iz Fojnice”, istaknula je učiteljica Anita.

Nakon povratka u školske klupe, učenici nižih razreda su radili likovne radove na temu “Pčele, 

ta mala bića koja su od ključnog značaja za čovječanstvo”, dok su učenici viših razreda pisali 

literarne radove na istu temu.

	 Teme: Artivizam/ekologija

		  Doseg:  		  Iznos granta: 			  Lokacija:

		  +500 			  1.997,10 KM 			  Fojnica

Mi želimo čistu planetu!

Predstava LAN GUINÉE

U središtu pozorišnog performansa “Lan Guinee” je simbiotski odnos između lutke 

i njenog animatora. Troje animatora i njihovi pomagači kroz mistični ritual rekreiraju 

drevni mit o svijetu u kojem su ljudi kreirali bića-lutke kako bi se suočili sa najmračnijim 

iskušenjima čovječanstva. Istražujući višeznačnu prirodu lutkarstva, od stvaranja lutke, 

manipulacije koja je oživljava, do njene smrti nakon što je odvojena od svog animatora, 

crpeći inspiraciju iz različitih ritualnih praksi, cilj ovog sjajnog performansa je bio stvoriti 

istinsko kolektivno iskustvo. “Prilikom rada na ovom projektu nailazili smo isključivo na 

podršku zajednica. Počevši od Bugojna, gdje su se srednjoškolci vrlo rado pridružili radu 

sa nama i to ne samo na probama nego nam i pomogli kada nam je bio potreban savjet 

i podrška lokalaca i učestvovali u diskusijama o predstavi u trenucima kada smo donosili 

bitne odluke, preko Fojnice, gdje smo doživjeli vjerovatno najznačajnije reakcije, s obzirom 

da ova zajednica gotovo i da nema kulturna dešavanja, a gdje se desila velika angažiranost 

prilikom promocije projekta, do Sarajeva gdje su svi koji djeluju u DKC-u i oko njega pokazali 

izuzetno interesovanje i podršku”, kažu mladi performeri okupljeni oko grupe Magični teatar.

	 Teme: Artivizam/Aktivizam

		  Doseg:  		  Iznos granta: 			  Lokacije:

		  +500 			  1.905,86 KM 			  Fojnica, Bugojno, Sarajevo

Vratimo magiju umjetnosti u male zajednice

Sarajevo Olympic Caravan
Kroz volonterske aktivnosti sportista iz udruženja “Altair”, mladi su dobili izvanrednu 

priliku da poboljšaju svoje sportske vještine, pronađu inspiraciju za bavljenje sportom 

te da prodube svoje razumijevanje olimpijskih vrijednosti i kulturne baštine. Volonteri ovog 

udruženja uspješno su radili s više od 280 učenika osnovnih i srednjih škola u gradovima 

širom Bosne i Hercegovine, uključujući Visoko, Doboj, Istočno Sarajevo, Kiseljak i Mostar. 

Kroz seriju interaktivnih radionica, zanimljivih informativnih prezentacija i pažljivo 

pripremljenih edukativnih materijala, sportisti su podijelili svoja znanja, iskustva i strast 

prema sportu s mladima. 

Ova inicijativa omogućila je učenicima ne samo da uče iz prve ruke o predanosti, disciplini i 

timskom radu koji su nužni za uspjeh u sportu, već i da razumiju važnost održavanja zdravog 

i aktivnog načina života.

Aktivisti udruženja “Altair” ističu koliko je važno dati djeci priliku da istraže i uključe se u 

sport, naglašavajući da mladi pokazuju veliki interes za sport i život sportista. Ovaj projekt, 

prema njihovim riječima, predstavlja pozitivno iskustvo koje ne samo da inspiriše mlade, 

već i doprinosi jačanju zajednice kroz promociju olimpijskih vrijednosti, sportskog duha i 

kulturnog naslijeđa.

	 Teme: Artivizam/Aktivizam

		  Doseg: 		  Iznos granta: 			  Lokacija:

		  +400 			  1.291,40 KM 			  Sarajevo

Sva djeca trebaju imati priliku za sport!

Zero Waste Impakt

IMPAKT” predstavlja grupu mladih aktivista iz različitih dijelova Bosne i Hercegovine koji 

se zalažu za promoviranje koncepta “Zero Waste” (Nultog otpada) u modi na umjetnički 

i kreativan način. Njihov rad usmjeren je na podizanje svijesti o održivoj modi, s posebnim 

naglaskom na ekološka pitanja vezana za proizvodnju odjeće, izbor materijala te na radne 

uvjete i etičke aspekte u modnoj industriji. Ove godine, “Impakt” je proširio svoj edukativni 

utjecaj na mlade u Tuzli, organizirajući “Fashion Quiz” radionicu. Ova radionica, dizajnirana 

da bude interaktivna i zabavna, usmjerena je na informiranje i edukaciju mladih o ključnim 

aspektima održive mode. Naida i Elena, osnivačice udruženja, ističu uspjeh radionice u 

osvještavanju mladih u Tuzli o važnosti održive mode i činjenici da je tekstilna industrija 

jedan od najvećih svjetskih zagađivača. Također su naglasile značaj poticanja “spore mode” 

kao alternativnog pristupa trenutačnom, ubrzanom ciklusu mode. Mladi sudionici radionice 

osnaženi su da prenesu stečena znanja svojim vršnjacima i aktivno sudjeluju u promicanju 

koncepta spore i “Zero Waste” mode. “Impakt” također radi na povezivanju mladih kroz 

različite kreativne i aktivističke aktivnosti, čime se nastoji stvoriti snažna mreža mladih koji 

će promovirati održivu modu i ekološki osviješten pristup životu.

	 Teme: Ekologija/Aktivizam/Mobilnost/Povezivanje

		  Doseg:  		  Iznos granta: 			  Lokacija:

		  +300			   1.248,60 KM 			  Tuzla

“Ekološki osviješten pristup životu.”

Mama šta je to rat?

U septembru 2023. godine, inicirali smo projekt prevođenja, adaptacije i objavljivanja 

stripa bosanskohercegovačkog umjetnika Senada Mavrića, pod naslovom “Mama, šta 

je to rat?”, na njemački jezik.

Strip, koji na njemačkom nosi naslov “Mutti, was ist Krieg?”, oslikava svakodnevicu i borbu 

za preživljavanje u opkoljenom Sarajevu iz perspektive mladih i “prosječnih” građana. 

Prevodeći ovaj strip, naš cilj je bio približiti iskustva ratnog Sarajeva mladim čitateljima koji 

govore njemački, potičući na taj način bolje razumijevanje i zbližavanje naših kultura kroz 

osvjetljavanje zajedničkih povijesnih iskustava.

Ovaj strip sastoji se od pet kratkih priča koje zadiru u srž svakodnevnog života u okolnostima 

opsade: “Samo jedan običan dan”, “Priča o snajperisti”, “Crna voda limba” (bazirana na noveli 

Antonija Žalice “Trag zmajeve šape”), “Šetnja”, i “Keks koji se smije”, nudeći tako kompozitni 

prikaz otpornosti i čovječnosti u najtežim vremenima.

	 Tema: Suočavanje sa prošlošću

		  Doseg:  		  Iznos granta: 			  Lokacije: 

		  + 2000 		  2.316,19 KM 			   BiH i Njemačka

“Pjesmu možemo tumačiti ili 
kao ljubavnu ili kao političku“



Fondacija
Schüler Helfen Leben

Hamdije
Kreševljakovića 18,

71000 Sarajevo

www.shl.ba


